
PRESENTACION

Desafios socioecondmicos do cambio demografico

Melchor Fernadndez Fernandez / Maria Celia Lopez Penabad / Ana Iglesias Casal (Eds.)’
Universidade de Santiago de Compostela - Facultade de Ciencias Econémicas e Empresariais

No contexto dunha Europa que comparte procesos demograficos (baixa fecundidade, traxectorias de
vida prolongadas, estruturas envellecidas, novas tipoloxias de fogares, desprazamentos do medio rural
ao urbano, etcétera), o envellecemento da poboacién, o despoboamento e as asimetrias na distribucion
da poboacién orixinaron grandes preocupacidéns e inspiraron un vivo debate politico e académico du-
rante os ultimos anos. Con este monografico, a Revista Galega de Economia contriblie a pér na axenda
publica o debate sobre os “desafios socioeconémicos do cambio demografico” co obxectivo de entender
mellor a magnitude do fenémeno e ofrecer informacién contrastada que facilite a adopcién das medidas
necesarias para abordalo. Un desafio multidimensional como o definido polo cambio demogréfico re-
quire afrontalo tendo en conta distintas 6pticas e aproximaciéns metodoloxicas como as que se propo-
fien nos artigos recolleitos nas seguintes paxinas.

0 cambio demografico é un dos maiores retos aos que se enfrontan as sociedades desenvolvidas, pero
é tamén unha historia de éxito. As melloras substanciais nos servizos de saude, o aumento na calidade
de vida e a prosperidade econdmica incrementaron as expectativas de vida e o nimero de anos que se
vive de maneira saudable. E evidente que unha maior esperanza de vida, combinada cunha decrecente
taxa de natalidade, inverte a piramide de poboacidn e anticipa un escenario de profunda transformaciéon
no funcionamento da nosa sociedade, como pon en evidencia o artigo de Paulo Mota Lourenco titulado
“Solidariedade interxeracional e coidados informais: as percepcidns dos nativos dixitais. Estudo de caso
do Concello de Setubal (Portugal)”. Analizar a percepcién dos mozos sobre a solidariedade interxeracio-
nal e o coidado informal é imprescindible para poder realizar unha correcta planificaciéon dos servizos
sociais en areas xeograficas onde o incremento da demanda de coidados aumenta, 4 vez que diminte o
numero de potenciais coidadores informais.

Por outra banda, unha elevada proporcién de poboacién maior incrementa a taxa de dependencia, o
que repercute nun maior gasto sanitario e asistencial, que é o asunto tratado no traballo de José Manuel
Diez Modino e Ana Pardo Fanjul titulado “Despoboacién, envellecemento e politicas sociais en Castela e
Leon”. Neste caso, o desafio preséntase tamén como unha oportunidade. A relacion de retroalimentacion
entre envellecemento e despoboamento, os dous principais desafios do reto demografico, non ten por
que ser unicamente nunha direccién de reforzo mutuo. E posible, e cada vez parece mais necesario, que
as politicas orientadas a atencién e aos coidados das persoas maiores contribtian a paliar o problema do
despoboamento. O obxectivo do seu traballo é mostrar que é preciso converter o envellecemento nun
reto para combater o problema do despoboamento, especialmente a través das politicas sociais orien-
tadas a atencion das persoas maiores.

Sen dubida, unha correcta cuantificacion do reto demografico a escala local é imprescindible para
lograr mellorar a situacién actual e futura, e non crear infraestruturas sociais e sanitarias que nun prazo
bastante breve estaran sobredimensionadas, dada a evolucién actual da poboacién. Por iso é tan impor-
tante contar con estimacions e proxeccions de poboacion a escala local precisas e consistentes, que ade-
mais se baseen na utilizacion de procedementos sinxelos e ao alcance de todos, como as presentadas no
traballo de Esteban Fernandez Vazquez e Fernando Rubiera Morollén que leva por titulo “Proxeccidns
de poboacién para dreas pequenas: estimaciéns no ambito da parroquia en cinco provincias do noroeste
de Espafia”.

Pero o desafio tamén ten importantes implicaciéns sobre o sistema de proteccion social e sobre a
propia acumulacién de capital humano e, polo tanto, sobre o crecemento potencial futuro. A sustentabi-
lidade do sistema de pensions é un punto fixo do debate sobre os desafios do cambio demografico, como
continuamente nos lembran os diferentes organismos internacionais, as institucions financeiras e os
académicos, como Miguel Angel Vazquez Tain, que no artigo titulado “Demografia e sustentabilidade do
sistema publico de pensiéns” reflexiona sobre a sustentabilidade financeira do sistema de pensiéns tal
e como hoxe o entendemos. Os factores demograficos que condicionan o gasto en pensions tefien unha
dindmica dificil de alterar, polo que resulta de interese analizar a sda incidencia sobre o gasto tanto
desde unha perspectiva histérica como de proxeccion futura. Neste sentido, a diferente realidade demo-
grafica de Galicia respecto do conxunto do Estado permite profundar nesta andalise, centrandonos ade-
mais nos parametros relacionados co envellecemento co fin de valorar adecuadamente a sda incidencia
sobre a sustentabilidade do sistema, pretension tltima deste traballo.

O traballo de Oksana Zakharova, “Perdas de capital humano en Ucraina debido a crises demograficas,
socioecondmicas e sociopoliticas, 1990-2019”, reflexiona sobre outro punto critico relacionado co cam-
bio demografico: a necesidade de acumular capital humano para asegurar a prosperidade econémica e
social das nosas sociedades. A andlise da evolucidon da economia ucraina permite mostrar como a acu-
mulacién de capital humano depende de maneira crucial das decisidns sobre a formacién das familias e
da obtencién dun traballo.

Un aspecto de grande importancia para Galicia, e para outras areas de marcado caracter rural de
Italia ou Portugal, é o impacto dos desprazamentos da poboacién as zonas urbanas. Unha primeira con-
secuencia é que o capital financeiro e mais o capital humano tenderon a concentrarse nestas areas. No
século XXI, este proceso viuse exacerbado polo movemento de persoas cara a determinados centros ur-
banos clave. A riqueza destas grandes areas rurais baleiras é incalculable en termos de patrimonio, sus-
tentabilidade e calidade de vida. Unha cuestion fundamental para estes territorios e a siia poboacién é
a xestidn sustentable dos recursos materiais e do potencial humano. Neste contexto, que poden facer as
administracions publicas para afrontar estes desafios? Alberto Vaquero Garcia e Virginia Losa Muiiiz, no
seu traballo titulado “Actuaciéns desde a Administracidn Publica para evitar o despoboamento do medio
rural. Que se pode facer desde os concellos e deputaciéns?”, sinalan algunhas das actuaciéns que se po-
den levar a cabo polas diferentes administracions publicas, concellos e deputacions, para corrixir a si-
tuacion actual de despoboamento do medio rural.

Nesta mesma lifia, Luis Miguez Macho en “As medidas de mellora regulatoria como instrumento na
loita contra o despoboamento do medio rural en Galicia”, no marco do proxecto de investigacion titulado
Instrumentos xuridicos para a loita contra o despoboamento no dmbito rural (DESPORU), financiado por
FEDER/Ministerio de Ciencia, Innovacidn e Universidades, analiza as medidas de mellora regulatoria,
introducidas pola Comunidade Auténoma de Galicia ao longo da ultima década, como instrumento na
loita contra o despoboamento do medio rural en Galicia

Tomando como referencia estes traballos de caracter mais xeral, o resto do monografico incide en
analises especificas sobre a realidade sociodemografica do mundo rural en Galicia, Portugal e Italia, pre-
sentando diferentes modelos de desenvolvemento potencial. A primeira contribucién deste bloque te-
matico é a de David Pedn Pose, Xosé Manuel Martinez Filgueira e Edelmiro Lépez Iglesias na que, baixo
o titulo “Economia produtiva vs. residencial: factores tras a recuperacion de areas rurais en declive so-
cioecondmico”, analiza os factores determinantes na recuperaciéon das areas rurais en declive

socioecondémico. Céntrandose en Galicia, e mediante un estudo empirico multivariante, obtefien eviden-
cia da dicotomia entre “emprendemento vs. calidade de vida”.

0 segundo traballo deste bloque é o realizado por Maria Angeles Lépez Cabarcos, Noelia Romero
Castro e Vanessa Miramontes Vifa titulado “Autonomia enerxética local e desenvolvemento rural sus-
tentable. Analise da predisposicion a participar en comunidades enerxéticas renovables”, no que se ana-
liza o desenvolvemento rural sustentable a través da predisposicién a participar en comunidades ener-
xéticas renovables. Con base na informacién recollida a través dunha enquisa nunha pequena localidade
de Galicia, analizan mediante técnicas cuantitativas as caracteristicas sociodemograficas e sociopsicol6-
xicas que determinan a predisposicion a participar e/ou investir nunha comunidade enerxética renova-
ble rural.

Pola stia banda, o traballo de Helena Martinez-Cabrera, Gonzalo Rodriguez e Hugo M. Ballesteros
“Degradacién das institucions sociais e usos do solo: mecanismos de retroalimentacion entre foresta-
cion e condicions de habitabilidade no rural”, aborda a contribucién dos usos do solo para a creaciéon de
condicions de vida nas zonas rurais, un dos principais retos socioeconémicos destas zonas, a través de
10 entrevistas con expertos en xestion forestal realizadas no ano 2016 na Marifia lucense. Os resultados
confirman que a autoeficacia, o sentido de lugar ou o sentido de control subxacen na maioritaria per-
cepcidn de irreversibilidade sobre a calidade de vida no rural e reducen a probabilidade de accién co-
lectiva. Unha conclusién importante é a necesidade de considerar as percepciéns da poboacion no de-
sefio de politicas efectivas de revitalizacion rural, elemento comun cos anteriores traballos.

Nun contexto territorial e cultural similar, Maria Anténia Almeida, no traballo “O uso das zonas rurais
en Portugal: perspectiva histérica e novas tendencias”, repasa as politicas publicas proteccionistas do
Goberno portugués para garantir a autosuficiencia alimentaria, politicas que non puideron evitar un
éxodo rural masivo, desde os anos sesenta, que provocou o despoboamento do 80% do territorio, onde
vive menos do 20% da poboacidn total. Isto supén un cambio demografico que presenta enormes desa-
fios socioeconémicos. As novas tendencias baseadas na concentracién da terra e no monocultivo supe-
rintensivo tampouco parecen ser a solucion. A sustentabilidade do mundo rural de Portugal, a stia pai-
saxe e mais a calidade de vida da stia poboacion estan en perigo.

Por ultimo, nun contexto territorial moi diferente, Salvatore Lampreu, no seu traballo “Estratexias de
desenvolvemento territorial e turismo contra o despoboamento das areas rurais en Sardefia (Italia)”,
analiza as diferentes politicas orientadas a reforzar os principais proxectos de desenvolvemento terri-
torial promovidos en Sardeiia, e o papel do turismo na procura dun novo atractivo para as zonas rurais.
Estas zonas, a pesar de seren ricas en recursos culturais, ambientais, histdricos, etcétera, ainda non con-
seguiron explotar estes recursos con fins turisticos. Nas conclusidns fanse algunhas consideraciéns uti-
les para mellorar o atractivo turistico destas zonas e, deste xeito, tentar frear o descenso demografico.

Os resultados deste monografico reafirman a necesidade de esixir que a estratexia para afrontar o
desafio do cambio demografico parta da investigacion multidisciplinar e non sexa a suma de soluciéns
parciais. Os “desafios socioeconémicos do cambio demografico” xa estdn na axenda publica, e a resposta
debe ser transversal e multidisciplinar. Despois da lectura dos traballos deste monografico, seguro que
seguimos a ter moitas preguntas por contestar, pero non esquezamos que un éxito global non debe ser
tratado como un problema senén como un desafio. A resolucién dos grandes retos sociais esixe investi-
gacion interdisciplinar e a creacion de pontes e vias de comunicacion directa entre a investigacion, a
politica e a practica. A todo isto pretende contribuir o traballo da Revista Galega de Economia.



